
				এই পাতাটির মুদ্রণ সংশোধন করা প্রয়োজন। 
গোবরাছড়ার মুস্তোফী-বংশ । y So)
ইষ্ট ইণ্ডিয়া কোম্পানীর সাহায্য প্রার্থনা করেন ও কুচবেহার রাজ্যের DDDDD DBD DDBDB BBB DD BDBBDS SBBD DDB মহারাজ ধৈৰ্য্যেন্দ্রনারায়ণ ও শচীনন্দন মুস্তোফীকে এবং তঁহাদের সঙ্গীয় লোকদিগকে উদ্ধারপূর্বক রাজধানীতে আনয়ন করেন। এই ঘটনা হইতেই কোচবেহার রাজ্যের সহিত ইংরাজদের সম্পর্ক সুচিত হয় এবং তখন হইতেই ইহা মিত্র ও করদরােজ্যরূপে পরিগণিত হয়।
স্বৰ্গীয় মহারাজা হরেন্দ্রনারায়ণ ( বাঙ্গাল ১১৯০ ইং ১৭৮৩ সালে ) রাজ্য লাভ করেন। সেই সময় এই রাজ্যের বলরামপুর নামক স্থানের খগেন্দ্ৰনারায়ণ নাজির দেওর অতিশয় আধিপত্য ছিল ; উক্ত নাজিরদেওর তাহার পুত্ৰ বীরেন্দ্রনারায়ণ কুমারকে রাজা করার অত্যন্ত অভিলাষ ছিল। এই অভিলাষ পূর্ণ না হওয়ায় তাহার ভ্ৰাতা ভগবন্তনারায়ণ কুমার সৈন্যসহ রাজধানী আক্রমণ করিয়া রাজমাতা মহারাণী কমতেশ্বরী ও শিশু মহারাজ হরেন্দ্রনারায়ণকে ধৃত করিয়া বলরামপুরে আবদ্ধ রাখেন। তৎপর শচীনন্দন মুস্তোফী মহাশয়ের ও অন্যান্য রাজকৰ্ম্মচারীদের প্রার্থনাক্ৰমে ইষ্ট ইণ্ডিয়া কোম্পানির সাহায্যে তাহারা নাজিরদেওর হস্ত হইতে উদ্ধার পাইয়া রাজধানীতে আগমন করেন। গৌরীনন্দনের পুত্র শিবপ্রসাদ মুস্তোফী মহাশয় স্বৰ্গীয় মহারাজা হুরেন্দ্রনারায়ণের সময় খাসনবীশী, মুস্তোফীগিরি, দেওয়ানী ও ফৌজদারী আদালতের আহেলকারী ও সরবরাহকারী, খানগির কৰ্ম্ম ও দ্বারের কৰ্ম্মাদি প্ৰধান প্ৰধান কৰ্ম্ম নিৰ্বাহ করেন। তৎপুত্র বিষ্ণুপ্ৰসাদ মুস্তোফী মহাশয় রাজসরকারে কৰ্ম্ম না করিলেও স্বৰ্গীয় মহারাজা শিবেন্দ্রনারায়ণের আমলে রাজসরকার হইতে তৎকালীন কুচবেহারে প্রচলিত ‘নারায়ণী” টাকায় ভাতা পাইতেন ; ইহার কন্যাশ্যামাসুন্দরী দেবীর পুত্র ও তৎবংশধরগণ এখনও ভিতরকুটীস্থ শিবমন্দিরের পুজাদি নির্বাহ করাইতেছেন। শচীনন্দন মুস্তোফী মহাশয়ের পুত্র রবিনন্দন মুস্তোফী মহাশয় স্বৰ্গীয়

